
				Prawfddarllenwyd y dudalen hon

Didwyll fel dy hen deidiau—adwaenid
Eu dinam rinweddau,

Dilyn dan wybr heirdd lwybrau—y ffyddlon

Gu hoff wŷr doethion, y'th gaffer dithau.


Dy dad yn wiw fâd a foddoeth fanwl
I'th fynych gyflwyno
I ofal Nêr,—o'i flaen o,
Le addas, fe wna lwyddo.


Wel, wel, mae rhaid ffarwelio—gwn bellach,
Gan bwyllus obeithio
Cyn hir, y trefnir i'm tro
Atat gael dychwel etto.







		Y MAELWYR.




Y MAELWYR rhwng y moelydd—ffei honynt,
'Run ffunud a'u gilydd,
Canant, a dawnsiant bob dydd,
Os daw yn rhochus dywydd.


Aml wenant gan ymloni—a didawl
Y d'wedant heb oedi,
'R olwynion sy'n troi 'leni
Etto on waith o'n tu ni.


Ond ni chlywir, dir, air da—o'u parabl
Tra pery'r cynaua';
Os hin hafaidd nawsaidd wna,
Mawr ochant am yr ucha'.


Tremiant oddiar y trumau—am arwydd
Daw mawrion gafodau,

